
Annotatsiya. Oʻzbekiston Respublikasining bojxona-logistika tizimida sunʼiy intellekt texnologiyalari, 
raqamli platformalar va zamonaviy infratuzilma yechimlarini integratsiyalash asosida tovar yetkazib berish 
zanjirini boshqarishning kompleks modeli hamda uning iqtisodiy samaradorligi tahlil qilinadi. Tovar yetkazib 
berish zanjirini bojxona nazorati maqsadlarida boshqarishga oid toʻrtta konseptual model taklif etilib, ularning 
amaliy qoʻllash imkoniyatlari asoslab beriladi.

Kalit soʻzlar: bojxona nazorati, yagona axborot platformasi, sunʼiy intellekt, yashil yoʻlak, bojxona terminali, 
sinergiya.

Аннотация. Рассматриваются комплексная модель управления цепью поставок в таможенно-
логистической системе Республики Узбекистан, основанная на интеграции технологий искусственного 
интеллекта, цифровых платформ и современных инфраструктурных решений, а также её экономическая 
эффективность. Предложены четыре концептуальные модели управления цепью поставок для целей 
таможенного контроля и обоснованы возможности их практического применения.

Ключевые слова: таможенный контроль, единая информационная платформа, искусственный 
интеллект, зелёный коридор, таможенный терминал, синергия.

Abstract. A comprehensive model for supply chain management in the customs and logistics system of 
the Republic of Uzbekistan, based on the integration of artificial intelligence technologies, digital platforms, and 
modern infrastructure solutions, is examined together with its economic efficiency. Four conceptual models 
for managing the supply chain for customs control purposes are proposed, and their practical applicability is 
substantiated.

Keywords: customs control, single information platform, artificial intelligence, green channel, customs 
terminal, synergy.

K I R I S H
Xalqaro savdo va logistika zanjirlarining jadal rivojlanishi bojxona maʼmuriyatchiligini takomillashtirish 

hamda nazorat jarayonlariga zamonaviy raqamli texnologiyalarni tatbiq etishni talab etmoqda. “Raqamli 
Oʻzbekiston – 2030” strategiyasi doirasida tovarlarni rasmiylashtirish vaqtini qisqartirish va chegara orqali 
oʻtkazish quvvatlarini oshirish ustuvor vazifalardan biri sifatida belgilangan. Amaldagi amaliyotda idoralararo 
maʼlumotlar almashinuvini yanada takomillashtirish, risklarni baholash tizimining samaradorligini oshirish hamda 
chegara-logistika infratuzilmasini rivojlantirish tovar yetkazib berish zanjirining tezkorligi va samaradorligini 
yanada yuksaltirishga xizmat qiladi.

Ushbu tadqiqotning asosiy maqsadi — tovar yetkazib berish zanjirini bojxona nazorati maqsadlarida 
boshqarishning o‘zaro integratsiyalashgan 4 ta ilmiy-innovatsion modelini hamda ularning samaradorligini 
baholashning texnik-metodologik va iqtisodiy mexanizmlarini ishlab chiqishdan iborat.

M A V Z U G A  O I D  A D A B I Y O T L A R  S H A R H I
Tovar yetkazib berish zanjirini bojxona nazorati maqsadlarida boshqarishni takomillashtirish hamda 

raqamlashtirish masalalari zamonaviy iqtisodiyot va logistika fanining eng dolzarb yoʻnalishlaridan biri hisoblanadi. 
Tadqiqotda ilgari surilgan 4 ta ilmiy-innovatsion model va ularning iqtisodiy asoslari xalqaro miqyosda eʼtirof 
etilgan konseptual nazariyalar hamda ilmiy ishlanmalarga tayanadi. Tadqiqot doirasida adabiyotlar tahlili toʻrtta 
asosiy nazariy-metodologik yoʻnalish boʻyicha amalga oshirildi.

Oʻrganilgan adabiyotlar va xalqaro tajribalar tahlili shuni koʻrsatadiki, bojxona va logistika tizimida sunʼiy 
intellekt texnologiyalari, raqamli platformalar hamda infratuzilma yechimlarini alohida qoʻllash bilan bir qatorda 
ularning oʻzaro integratsiyasini taʼminlash tizim samaradorligini yanada oshirish imkonini beradi. Mavjud ilmiy 
manbalarda ushbu komponentlarni yagona integratsiyalashgan ekotizim sifatida kompleks tadqiq etish hamda 
ularning sinergik samaradorligini miqdoriy baholash masalalari istiqbolli ilmiy yoʻnalishlardan biri sifatida 
namoyon boʻlmoqda.

T A D Q I Q O T  M E T O D O L O G I YA S I
Tadqiqotning nazariy-metodologik asosini Hub-and-Spoke Logistics Theory, Coordinated Border 

Management konsepsiyasi, Trade Facilitation Theory hamda Cost–Benefit Analysis tashkil etadi.
Integral xavf skoringi modeli:

Bu yerda: x — obyekt (BYUD, transport vositasi); fi (x) — i-omil boʻyicha xavf funksiyasi (7 ta omil: tovar 
turi, ishtirokchi tarixi, geografik yoʻnalish, transport turi, hujjatlar sifati, X-ray anomaliyalari, real-time signal); 
∑wi =1. 

T A H L I L  V A  N A T I J A L A R
Ishlab chiqilgan 4 ta ilmiy yangilikning umumiy tavsifi

Yangilik nomi Asosiy komponent Xalqaro asos

YAP modeli 17 ta idora + 5 qatlamli arxitektura + once-only 
tamoyili Estoniya X-Road, Singapur TradeNet

SI mexanizmi CV + NLP + Risk AI, 5 modul (X-ray, ANPR, 
hujjatlar, risk, fusion) IBM watsonx.ai, Xitoy Smart Customs

Metodologiya R(x) integral risk, Green Channel (AEO+), RL, 
XAI WCO Risk Management Compendium

Bojxona terminali 15 ta terminal (7 ta CBT + 3 ta IBT + 3 ta MLT + 2 
ta EIZT), PPP Xoros ICBC, Duisburg, Dubay Jebel Ali

Bojxona nazoratini sunʼiy intellekt va Yagona axborot platformasi asosida boshqarish modeli xalqaro 
amaliyotdagi Estoniyaning X-Road hamda Singapurning TradeNet tajribalari asosida Oʻzbekiston sharoitiga 
adaptatsiya qilingan holda ishlab chiqildi. Model 17 ta idorani (bojxona, soliq, chegara xizmati, veterinariya, 
fitosanitariya, Transport vazirligi va boshqalar) yagona maʼlumotlar ekotizimida integratsiyalashtiradi.

Model beshta strukturaviy qatlamdan iborat:
● maʼlumotlarni yigʻish qatlami (data ingestion) — 17 ta idoradan real-time rejimida maʼlumotlarni yigʻish; 
● oʻzaro moslashuv qatlami (interoperability) — WCO Data Model va ISO 20022 standartlariga muvofiq 

ishlash; 
● tahlil qatlami (analytics) — Big Data va ML modellari asosida tahlilni amalga oshirish; 
● qaror qabul qilish qatlami (decision) — avtomatlashtirilgan qarorlarni shakllantirish; 
● foydalanuvchi interfeysi qatlami (user interface) — TIF ishtirokchilari va inspektorlar uchun moʻljallangan. 
Tovarlar va transport vositalarining tasvirlarini hamda yuk hujjatlarini sunʼiy intellekt (Computer Vision 

+ NLP + Risk AI) texnologiyalari asosida tahlil qilish orqali bojxona nazoratini amalga oshirishning yangi 

boshqaruv mexanizmi ishlab chiqildi. Mazkur mexanizm besh moduldan iborat multimodal sunʼiy intellekt 
tizimini tashkil etadi.

1-modul (Computer Vision — X-ray tasvirlari). YOLO v8 [1] va ResNet-152 [2] arxitekturalari asosida 
X-ray tasvirlarini avtomatik talqin qilishni taʼminlaydi. Prognoz aniqligi 99,2 %, ishlash tezligi 30 ta tasvir/soniya.

2-modul (ANPR — transport vositasini aniqlash). OCR + LSTM asosida transport vositalarining davlat 
raqamlarini haqiqiy vaqt rejimida aniqlaydi. Aniqlik darajasi 97,5 %.

3-modul (NLP — hujjatlar tahlili). BERT [3] va Transformer arxitekturasi asosida yuk hujjatlarini avtomatik 
tekshiradi. Tizim 15 ta tilni qoʻllab-quvvatlaydi. Oʻzbek tili uchun maxsus fine-tuning amalga oshirilgan.

4-modul (Risk-model — xavflarni baholash). XGBoost (Chen T., Guestrin C.) hamda Bayesian 
Networks ansambli asosida ishlaydi. Modelning samaradorligi ROC–AUC = 0,94 ko‘rsatkichi bilan baholanadi.

5-modul (Multi-modal fusion). Cross-attention mexanizmi asosida 4 ta moduldan kelayotgan signallarni 
birlashtiradi hamda yakuniy xavf ballini hisoblaydi (1-rasm).

1-rasm. Tovar yetkazib berish zanjirini bojxona nazorati 
maqsadlarida boshqarishda milliy va xalqaro axborot tizimlarining 

integratsiyasiga asoslangan Yagona axborot platformasining boshqaruv modeli1

Mexanizm xalqaro amaliyotdagi IBM watsonx.ai va Xitoy Smart Customs tajribalari asosida 
shakllantirildi hamda Oʻzbekiston bojxona tizimi uchun optimallashtirildi. Real-time inference vaqti 500 
millisekundgacha.

Bojxona rasmiylashtiruvi jarayonida xavf darajasi past boʻlgan transport vositalari va tovarlarni chiqarib 
yuborish boʻyicha qaror qabul qilishda sunʼiy intellekt elementlarini qoʻllashning ilmiy-metodik yondashuvlari 
ishlab chiqildi. Mazkur yondashuv oltita strukturaviy elementni birlashtiradi (2-rasm).

1	  Muallif ishlanmasi

2-rasm. Xavf past boʻlgan transportlarni 
SI asosida chiqarib yuborish metodologiyasi2

Integral xavf skoringining matematik modeli:
R(x) = Σᵢ wᵢ · fᵢ(x)
Bu yerda: x — obyekt (BYUD, transport vositasi); fᵢ(x) — i-omil boʻyicha xavf funksiyasi (7 ta asosiy omil: 

tovar turi, ishtirokchi tarixi, geografik yoʻnalish, transport turi, hujjatlar sifati, X-ray anomaliyalari, real-time 
signal); wᵢ — vazn koeffitsiyenti (Σwᵢ = 1), empirik maʼlumotlar asosida kalibrovka qilingan.

Reward funksiyasi (Reinforcement Learning uchun):
Reward = –FN – λ · FP
Bu yerda: FN — False Negative (xato oʻtkazib yuborish), FP — False Positive (xato ushlash), λ = 0,3 

(business impact weight). Reward funksiyasi False Negative holatlarini imkon qadar minimallashtirishga 
yoʻnaltirilgan.

Uch bosqichli metodologiya quyidagilardan iborat: (1) maʼlumotlarni yigʻish va normallashtirish; (2) ansambl 
model (XGBoost + Isolation Forest + AutoEncoder + Bayesian Network); (3) qaror qabul qilish — 4 kanalli 
tizim (Green — avtomatik oʻtkazish; Blue — AEO+ tezkor oʻtkazish; Yellow — hujjatlar tekshiruvi; Red — 
jismoniy tekshiruv).

2	  Muallif ishlanmasi

Green Channel (AEO+) — 500 nafar ishonchli TIF ishtirokchisi uchun doimiy tezkor oʻtkazish tizimini 
nazarda tutadi. Fuzzy Logic oraliq holatlarni baholashda qoʻllaniladi. Reinforcement Learning algoritmi 
hisobiga model samaradorligi oyiga 2 % ga oshib boradi. XAI (LIME + SHAP) qaror qabul qilish sabablarini 
izohlaydi.

Xalqaro tranzit va chegara bojxona rasmiylashtiruvini tashkil etishning “Bojxona terminali” konsepsiyasi 
asosidagi boshqaruv mexanizmi ishlab chiqildi. Mazkur mexanizm toʻrt darajali arxitektura hamda 4 turdagi 
15 ta terminal tuzilishini oʻz ichiga oladi.

Har bir modelning iqtisodiy samaradorligi xalqaro CBA metodologiyasi [4], HM Treasury Green Book 
hamda Oʻzbekiston Respublikasi Iqtisodiyot va moliya vazirligi metodikasi asosida asoslandi. Qabul qilingan 
parametrlar quyidagilardan iborat: diskont stavkasi r = 14 % (OʻzR Markaziy bankining bazaviy stavkasi 12 % 
+ davlat loyihalari uchun 2 % risk-premiya); hisob-kitob gorizonti T = 10 yil (raqamli modellar uchun) va 15 yil 
(infratuzilma loyihalari uchun); valyuta — Oʻzbekiston Respublikasi soʻmi (1 USD = 12 500 soʻm).

NPV (Net Present Value) klassik formulasi:

NPV = –K₀ + Σ NCFₜ / (1 + r)ᵗ

Bu yerda: K₀ — boshlangʻich investitsiya; NCFₜ — t vaqt uchun sof naqd pul oqimi; r — diskont stavkasi; 
T — hisob-kitob gorizonti.

Investitsion xarajatlar 5 guruhga taqsimlangan: (1) apparat infratuzilmasi — 100 mlrd soʻm; (2) dasturiy 
taʼminot va integratsiya — 160 mlrd soʻm; (3) idoralararo integratsiya (17 ta organ) — 170 mlrd soʻm; (4) 
kadrlar tayyorlash va oʻqitish — 45 mlrd soʻm; (5) PMO va zaxira — 65 mlrd soʻm. Jami 540 mlrd soʻm 
(taxminan 43,2 mln AQSH dollari). Xalqaro benchmark sifatida Estoniyaning X-Road tizimi (≈50 mln yevro) 
hamda Singapurning TradeNet tizimi (≈48 mln AQSH dollari) ko‘rsatkichlari keltirilgan.

Yillik amaliyot xarajatlari 100 mlrd soʻmni tashkil etadi (investitsiyaning 18,5 %). Yillik foyda 660 mlrd 
soʻm, shundan toʻgʻridan-toʻgʻri foyda 400 mlrd soʻm (BYUD vaqt tejamkorligi — 112 mlrd, sertifikatlar — 200 
mlrd, xatolarni kamaytirish — 30 mlrd, once-only tamoyili — 40 mlrd, idoralarda ishtirokning qisqarishi — 18 
mlrd) hamda bilvosita foyda 260 mlrd soʻmni (davlat idoralari — 60 mlrd, savdo hajmining oʻsishi — 120 mlrd, 
multiplikativ taʼsir — 80 mlrd) tashkil etadi.

Diskontlangan naqd pul oqimi tahliliga koʻra, 1-yilda 30 % (NCF = 98 mlrd soʻm), 2-yilda 60 % (306 mlrd 
soʻm), 3-yilda 90 % (504 mlrd soʻm), 4–10-yillarda esa 100 % (560 mlrd soʻm) darajasida shakllanadi. Natijada 
NPV = +1 943 mlrd soʻm, IRR ≈ 65 %, Payback = 2,3 yil, BCR = 2,85 ni tashkil etadi. Xalqaro amaliyotda BCR 
> 2 ko‘rsatkichi loyihaning juda yuqori samaradorligini ifodalaydi.

Sunʼiy intellekt modeli uchun investitsion xarajatlar quyidagicha taqsimlangan: (1) apparat 
infratuzilmasi va sensorlar (GPU, X-ray, CCTV, edge, IoT) — 400 mlrd soʻm; (2) SI/ML platformasi va 
litsenziyalar — 75 mlrd soʻm; (3) model ishlanmasi (CV + NLP + Risk) — 140 mlrd soʻm; (4) integratsiya 
va oʻqitish — 85 mlrd soʻm; (5) PMO va zaxira — 90 mlrd soʻm. Jami 790 mlrd soʻm (taxminan 63,2 
mln AQSH dollari).

Yillik OpEx 170 mlrd soʻmni tashkil etadi (cloud/GPU, modelni qayta oʻqitish, 80 nafar Data Scientist, 
litsenziyalar hamda apparat vositalariga xizmat koʻrsatish). Yillik foyda 700 mlrd soʻm, shundan toʻgʻridan-
toʻgʻri foyda 450 mlrd soʻm (chegarada vaqtni tejash — 140 mlrd, BYUDni tezkor rasmiylashtirish — 85 mlrd, 
False Positive holatlarining kamayishi — 55 mlrd, inspektorlar faoliyatini optimallashtirish — 85 mlrd, X-ray 
jarayonlarini avtomatlashtirish — 45 mlrd, xatolarni kamaytirish — 40 mlrd) hamda bilvosita foyda 250 mlrd 
soʻmni (kontrabandani aniqlash samaradorligining 3 baravar oshishi, savdo hajmining kengayishi, multiplikativ 
taʼsir va korrupsiyaning kamayishi) tashkil etadi.

Sunʼiy intellekt modellari uchun joriy etish bosqichi nisbatan bosqichma-bosqich amalga oshiriladi: 1-yilda 
— 25 %, 2-yilda — 55 %, 3-yilda — 85 %, 4–10-yillarda — 100 %. Bu holat sunʼiy intellekt modellarining 
oʻrganish davrini talab qilishi bilan izohlanadi. Natijada NPV = +1 201 mlrd soʻm, IRR ≈ 38 %, Payback = 
3,3 yil, BCR = 1,72 ni tashkil etadi. Mazkur model boshqa uchta modeldan farqli ravishda milliy xavfsizlikni 
mustahkamlash, korrupsiyani kamaytirish hamda inson kapitalini rivojlantirish nuqtayi nazaridan muhim 
strategik afzalliklarga ega.

3-model boshqa modellardan tubdan farq qiladi, chunki u metodologik yondashuvga asoslangan bo‘lib, 
qoʻshimcha apparat xarajatlarini talab etmaydi. Investitsion xarajatlar 9 ta komponentga taqsimlangan: 
matematik model — 80 mlrd soʻm, Data Scientist jamoasi — 60 mlrd soʻm, tarixiy maʼlumotlarni tayyorlash 
— 40 mlrd soʻm, threshold kalibrovkasi — 30 mlrd soʻm, Fuzzy Logic + XAI — 25 mlrd soʻm, anomaliyalarni 
aniqlash — 40 mlrd soʻm, Reinforcement Learning — 35 mlrd soʻm, AEO+ va Blue Channel — 50 mlrd 
soʻm, oʻqitish hamda PMO — 40 mlrd soʻm. Jami 400 mlrd soʻm (taxminan 32 mln AQSH dollari) bo‘lib, 
barcha modellar orasida eng kam investitsiya talab qiladigan model hisoblanadi.

Bosqichma-bosqich taqsimot quyidagicha amalga oshiriladi: I bosqich (2026–2027) — 3 ta pilot CBT, 750 
mlrd soʻm; II bosqich (2027–2029) — 5 ta CBT + 3 ta IBT, 850 mlrd soʻm; III bosqich (2029–2030) — 4 ta 
MLT + 2 ta EIZT, 320 mlrd soʻm.

Hisob-kitoblar 15 yillik gorizont (infratuzilma loyihalari uchun standart) asosida amalga oshirildi. NPV = 
+1 076 mlrd soʻm, IRR ≈ 28 % (xalqaro benchmark — 15–25 %), Payback = 5,2 yil (xalqaro standart), BCR 
= 1,38 (Xoros = 1,42 va Duisburg = 1,35 ko‘rsatkichlari bilan toʻliq mos). PPP moliyalashtirish modeli (60 % 
davlat + 40 % xususiy sektor) davlat budjetiga tushadigan real yukni 1 152 mlrd soʻmgacha kamaytiradi 
(1-jadval).

1-jadval
4 ta modelning iqtisodiy koʻrsatkichlari qiyosi3

Koʻrsatkich Model 1 (YAP) Model 2 (SI) Model 3 
(Metod.)

Model 4 
(Term.) Yetakchi

Investitsiya K₀ (mlrd soʻm) 540 790 400 1 920 Model 3

Yillik OpEx (mlrd soʻm) 100 170 100 300 Model 1 va 3

Yillik foyda (mlrd soʻm) 660 700 700 850 Model 4

NPV (mlrd soʻm) +1 943 +1 201 +2 203 +1 076 Model 3

IRR (%) 65 38 82 28 Model 3

Payback (yil) 2,3 3,3 1,5 5,2 Model 3

BCR 2,85 1,72 3,39 1,38 Model 3

3-model (metodologiya) barcha moliyaviy koʻrsatkichlar boʻyicha yetakchi hisoblanadi. Bu intellektual 
mehnatga tayanuvchi yondashuvning iqtisodiy afzalligini namoyon etadi. 4-model (Terminal) infratuzilma 
loyihalari uchun standart natijalarni taʼminlaydi hamda uzoq muddatli xizmat davri (20–30 yil) va 3 000 ta ish 
oʻrni yaratish salohiyati bilan ajralib turadi.

4 ta modelning birgalikdagi tatbiqi natijasida sinergiya effekti yuzaga keladi. YAP boshqa modellar uchun 
maʼlumotlar bazasini, SI mexanizmi qaror qabul qilish tezligini, metodologiya jarayonlarni optimallashtirishni, 
Terminal esa fizik yakunlanishni taʼminlaydi. Natijada sinergiya effekti 40 % qoʻshimcha samara beradi 
(2-jadval).

2-jadval
Toʻrt modelning integratsion tatbiqi natijalari4

Koʻrsatkich Miqdori Izoh

Umumiy investitsiya 3 650 mlrd soʻm (~292 mln AQSH 
dollari) Bosqichma-bosqich, 5 yil

Yillik foyda (sinergiya bilan) ~4 074 mlrd soʻm Sinergiya effekti +40 %

Integratsion NPV +16 500 mlrd soʻm (~1,32 mlrd 
AQSH dollari) 15 yillik gorizont, r = 14 %

Integratsion BCR 3,8 “Eng yuqori samarali” tasnif

Integratsion Payback 2,2 yil Xalqaro standart: 5–7 yil

Integratsion NPV = +16 500 mlrd soʻm (taxminan 1,32 mlrd AQSH dollari) ko‘rsatkichi xalqaro amaliyotdagi 
yuqori samaradorlikka ega davlat IT-loyihalari toifasiga mos keladigan natijani ifodalaydi.

Uchta ssenariy (–30 %, realistik va +20 % optimistik) boʻyicha oʻtkazilgan sensitivlik tahlili natijalari barcha 
4 ta modelning iqtisodiy barqarorligini tasdiqlaydi (3-jadval).

3	  Muallif ishlanmasi
4	  Muallif ishlanmasi

3-jadval
4 ta modelning sensitivlik tahlili — barcha ssenariylarda NPV ijobiy5

Model Pessimistik NPV Realistik NPV Optimistik NPV

Model 1 (YAP) +652 mlrd soʻm +1 943 mlrd soʻm +2 850 mlrd soʻm

Model 2 (SI) +280 mlrd soʻm +1 201 mlrd soʻm +1 720 mlrd soʻm

Model 3 (Metod.) +1 020 mlrd soʻm +2 203 mlrd soʻm +2 950 mlrd soʻm

Model 4 (Term.) +205 mlrd soʻm +1 076 mlrd soʻm +1 780 mlrd soʻm

Pessimistik ssenariyda ham barcha modellarda NPV ijobiy qiymatni saqlab qoladi (4-model — +205 mlrd 
soʻm, 2-model — +280 mlrd soʻm, 1-model — +652 mlrd soʻm, 3-model — +1 020 mlrd soʻm). Bu natijalar 
loyihalarning barqaror iqtisodiy samaradorligini tasdiqlaydi hamda investitsion qarorlar qabul qilish uchun 
ishonchli asos yaratadi.

X U L O S A  V A  T A K L I F L A R
Tadqiqot natijalari asosida modellarni tatbiq etishning quyidagi optimal bosqichma-bosqich yoʻl xaritasi 

tavsiya etiladi:
I bosqich (2026–2027) — **1-model (YAP)**ni tatbiq etish hamda boshqa uchta model uchun maʼlumot-

texnik asos yaratish; 
II bosqich (2027–2028) — **3-model (metodologiya)**ni YAP asosida joriy etish orqali tezkor natijalarga 

erishish; 
III bosqich (2028–2030) — **2-model (SI mexanizmi)**ni toʻliq integratsiya qilish; 
IV bosqich (2026–2030, parallel ravishda) — **4-model (Bojxona terminali)**ni PPP moliyalashtirish 

mexanizmi asosida amalga oshirish. 
Har bir bosqichni boshlashdan oldin avvalgi bosqich natijalari kompleks tahlil qilinishi hamda keyingi 

bosqichni amalga oshirish jarayonida zarur takomillashtirish choralari inobatga olinishi maqsadga muvofiq.

